
Randi Jacobsen

Narkodeildin hjá kriminal­
politinum hevur leingi eyg­
leitt rúsevnisumhvørvið í 
Norðoyggjum, og hósmorg­
unin varð langað til.

Húsarannsókn varð 
gjørd í einum privathúsum 

á Kósini, og har fann politiið 
yvir 70 hassjplantur.

Hetta er ikki tann størsti 
hassjplantasjufongurin hjá 
narkopolitinum, tí í tiltiknu 
hassjplantasjuni við Norð­
skála fyri trimum árum 
síðan vóru 169 hassjplantur. 
Kortini er hendan plantasjan 

er ein av teimum stóru í Før­
oyum.

Narkopolitiið hevur rokn­
að seg fram til, at úr hesum 
plantum hevði borið til at 
vunnið hassj fyri væl yvir 
tvær milliónir krónur.

Ein maður er skuldsettur 
í málinum.

Funnu stóra 
hassjplantasju
Narkopolitiið tók í gjár yvir 70 hassjplantur 
í einum privathúsum í Klaksvík

Randi Jacobsen

Tórshavnar býráð hevur 
leingi vigað ímillum, um dag­
stovnurin Birkilund við Hoy­
víksvegin í Havn skuldi tak­
ast niður ella umvælast, og 
nú er avgerðin tikin.

Mentanarnevnd Tórs­
havnar býráðs hevur ein­
mælt samtykt at taka húsið 
niður.

Tórshavnar kommuna 
yvirtók dagstovnin frá einum 
sjálvsognarstovni, og nú 
hann varð gjølla kannaður 

eftir trupulleikar við eitt nú 
inniluftini, vísir tað seg, at 
ein høvuðsumvæling verð­
ur mett til 22 milliónir krón­
ur, meðan nýbygging verður 
mett at fara upp um 30 
milliónir krónur.

Henda meting er eisini 

gjørd út frá royndunum, tá 
ið Dagstovnurin í Hoyvík 
var soppafongdur og síðan 
umvældur. Kostnaðarmet­
ingar eru torførar at gera. 
Haraftrat gevur nýbygging 
møguleikan fyri at innrætta 
stovnin eftir dagsins krøvum.

Stovnurin er stórur, men 
talið av børnum, sum skulu 
í annan stovn, verður ikki so 
stórt, tí ein partur fer í skúla í 
summar, og nýggj børn verða 
ikki tikin inn til henda stovn­
in í summar.

Birkilund skal 
takast niður

Dagstovnurin Birkilund í Havn er illa fongdur av blámusoppi og verður tikin 
niður, tí tað loysir seg betur at byggja nýggan stovn enn at umvæla

Annika 
Olsen valt 
stýrið fyri 
Dugna 
Nýggir limir í stýrinum 
fyri Dugna eru Karin 
Kjølbro, leiðari fyri 
kriminalforsorgini, Ása 
Olsen, leiðari í Megin­
felag teirra brekaðu.

Í stýrinum sita nú 
Johan Samuelsen, 
Esther Dahl, Ernst 
Jacobsen, Karin Kjøl­
bro og Ása Olsen. Stýr­
ið skipar seg sjálvt.

Sambært viðtøk­
unum fyri sjálvsogn­
arstovnin Dugna, skal 
landsstýriskvinnan í 
almannamálum vel­
ja limirnar í stýrið. 
Stýrið er mannað við 
fimm persónum, ið 
sita í fýra ár. So ikki 
allir stýrislimirnir 
fara frá samstundis er 
skipanin tann, at ikki 
allir limir verða valdir 
í senn. Hesaferð stóðu 
Jóhan Samuelsen og 
Jóna Olsen fyri valið. 
Jóna ynskti ikki aftur­
val. 

Harumframt skul­
di limur veljast fyri 
Leilu Solmunde, sála. 
Meginfelag teirra brek­
aðu mælti til at velja 
Ásu Olsen í stýrið at 
umboða felagið, skriv­
ar Almannamálaráðið.

Stívliga fjórðingurin av inn­
flutninginum fyrstu fýra 
mánaðirnar var skip og 
flogfør, skrivar Hagstovan á 
heimasíðu síni.

Nýggja flogfarið hjá 
Atlantic Aorways og tey 
skip, sum eru komin til 
landið fyrstu fýra mán­
aðirnir í ár, fylla nógv í 
innflutningshagtølunum 
hetta tíðarskeiðið. Tey eru 
28 prosent av samlaða inn­
flutninginum higartil í ár. 

Vøksturin í innflutning­
inum fyrstu fýra mánað­
irnir í ár í mun til í fjør var 
705 mió. krónur. Av hesum 

eiga skip og flogfør 566 mió. 
kr., svarandi til 80 prosent.

Við undantaki av skipum 
og flogførum, er innflutn­
ingurin vaksin 10 prosent í 
ár. 

Innflutningurin vaksin
Vit hava innflutt áleið somu 
nøgd av brennievni í ár, men 
av tí at prísurin hevur verið 
væl hægri, er innflutnings­
virðið 39 mió. kr. ella 12 pro­
sent hægri. 

Innflutningurin er vaks­
in í næstan øllum vøru­
bólkunum, uttan í tí stóra 
bólkinum til húsarhalds­

nýtslu, har tað merkisvert 
er ein minking á 1 prosent. 
Haraftrat er stór minking í 
innflutninginum av rávøru 
til fiskavirking, har tað er 
innflutningurin av ídnað­
arfiski, sum er nógv mink­
aður.

Størsti lutfalsligi vøkst­
urin er av akførum, har vit 
hava innflutt fyri næstan 
triðingin meir enn í fjør. 
Eisini innflutningurin av til­
fari til annan ídnað er vaks­
in nógv, ein fjórðingur meir 
enn í fjør.

Byggivinnan innflutti fyri 
áleið tað sama sum í fjør.

Airbussurin 
og skip merkja 
innflutningin
Innflutningurin er vaksin, men 
húshaldini hava brúkt minni


